
mAnasaM mama vikasitaM kuru

માનસં મમ વિકસિતં કુરુ

અસ્માકં શરીરં રથવત્ અસ્તિ । પઞ્ચ અશ્વાઃ એનં વહન્તિ-ચક્ષુઃ,
શ્રોત્રમ્, નાસિકા, જિહ્વા, ત્વક્ ચ । મનઃ એતૈઃ સંસારસ્ય વિષયાણાં
ઉપભોગાય મનુષ્યં પ્રેરયતિ । યદિ મનુષ્યઃ મનઃ સંયમ્ય વિવેકેન
કાર્યં કરોતિ તદા જીવને સુખં પ્રાપ્નોતિ । યદિ અવિવેકેન કાર્યં કરોતિ
તદા જીવનં નશ્યતિ । અતઃ મનસઃ વિકાસઃ અપેક્ષિતઃ । વેદેષુ અપિ
કથિતમ્-તન્મે મનઃ શિવસઙ્કલ્પમસ્તુ । ગીતાયામપિ ઉક્તમ્ -

અસંશયં મહાબાહો મનો દુર્નિગ્રહં   ચલમ્ ।
અભ્યાસેન તુ કૌન્તેય વૈરાગ્યેણ ચ ગૃહ્યતે॥

અતઃ કવિવરઃ રવીન્દ્રઠાકુરમહાભાગાઃ એતસ્યાં કવિતાયાં
મનસઃ વિકાસાર્થં ઈશ્વરં પ્રતિ પ્રાર્થનાં કરોતિ ।
માનસં મમ વિકસિતં કુરુ માનસચર હે ।
કુરુ નિર્મલં ઉજ્જ્વલં અયિ ચિર સુન્દર હે ।
ઉદ્યતં અતિપ્રબુદ્ધં અપિ નિર્ભયં કુરુ હે ।
સુશિવં અનલસં અતિ નિઃસંશયં કુરુ હે ।
આન્તરં મમ વિકસિતં કુરુ આન્તરતર હે ।
યોજય માં નિખિલસઙ્ગે  મુઞ્ચ હે મમ બન્ધનમ્ ।
સઞ્ચારય સકલકર્મસુ શાન્તં તવચ્છન્દઃ ।
ચરણપદ્મે ચિત્તં મમ નિષ્પન્દિતં કુરુ હે ।
કુરુ નન્દિતમ્, અતિનન્દિતમ્, અભિનન્દિતં હે ।
આન્તરં મમ વિકસિતં કુરુ આન્તરતર હે ।
અન્વયઃ
હે માનસચર મમ માનસં વિકસિતં કુરુ ।
હે અયિ ચિર સુન્દર (મમ માનસં) ઉજ્જ્વલં નિર્મલં કુરુ ।
હે ઉદ્યતં અતિપ્રબુદ્ધં અપિ નિર્ભયં કુરુ ।

માનસં મમ વિકસિતં કુરુ

હે સુશિવં અનલસં અતિ નિઃસંશયં કુરુ ।
હે આન્તરતર મમઆન્તરં વિકસિતં કુરુ ।
માં નિખિલસઙ્ગે  યોજય, મમ બન્ધનં મુઞ્ચ ।
સકલકર્મસુ સઞ્ચારય, શાન્તં તવ છન્દઃ ।
હે મમ ચિત્તં ચરણપદ્મે નિષ્પન્દિતં કરુ ।
હે નન્દિતમ્, અતિનન્દિતમ્, અભિનન્દિતં કુરુ ।
હે આન્તરતર ! મમઆન્તરં વિકસિતં કુરુ ।

Composed by Rabindranath Tagore originally in Bengali

From CBSE textbook Sanskrit Ritika for Standard XI.

